
	     1. Կադաստրի Կոմիտե
	15.05.2023թ.

	
	N ՍԹ/6363-2023

	Ի պատասխան Ձեր 2023 թվականի մայիսի 5-ի N ԳՍ//12877-2023 գրության՝ հայտնում ենք, որ «Հայաստանի Հանրապետության կառավարության    2020 թվականի դեկտեմբերի 3-ի թիվ 1972-Ա որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ չունենք:
Միաժամանակ տեղեկացնում ենք, որ քաղաք Երևան, Ագաթանգեղոսի փողոց, 1 հասցեում գտնվող, 01-006-0305-0051 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.57598 հա մակերեսով հողամասի, 6070.0 քմ մակերեսով կրկեսի շենքի նկատմամբ գրանցված է «Երևանյան կրկես» ՍՊԸ-ի սեփականության իրավունքը անշարժ գույքի սեփականության օգտագործման իրավունքի գրանցման N 2806473 վկայական):
Նշված՝ 01-006-0305-0051 կադաստրային ծածկագրով հողամասն արտացոլված է կադաստրային քարտեզում, սակայն ըստ 2021 թվականի օրթոֆոտոհատակագծի առկա են տեղադիրքի որոշակի անհամապատասխանություններ: Հաշվի առնելով, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, ուստի առաջարկում ենք այն կադաստրային քարտեզում ճշգրիտ տեղադրելու համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
	Չի ընդունվել 
[bookmark: _GoBack]Կադաստրի կոմիտե WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից ներկայացնելը դուրս է ՀՀ ՏԿԵՆ պետական գույքի կառավարման կոմիտեի գործառույթներից, քանի որ գույքն արդեն իսկ հանդիսանում է այլ սուբյեկտի սեփականություն։

	      2. ՀՀ ֆինանսների նախարարություն
	18.05.2023թ.

	
	N 01/9-1/9792-2023

	Ձեր 2023 թվականի մայիսի 5-ի N ԳՍ//12877-2023 գրությամբ ներկայացված «Հայաստանի Հանրապետության կառավարության 2020 թվականի դեկտեմբերի 3-ի N 1972-Ա որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ (այսուհետ` Նախագիծ) հայտնում ենք հետևյալը.
Նախագծով առաջարկվում է երկարացնել «Երևանյան կրկես» ՍՊԸ-ի (Ընկերություն) ներդրումային ծրագրով նախատեսված շենքի շինարարական աշխատանքների և աշխատատեղերի ստեղծման ժամկետները` սահմանելով ս.թ. դեկտեմբերի 31-ը։ Միաժամանակ, առաջարկվում է սահմանել նաև, որ նշված պարտավորություններից որևէ մեկն Ընկերության կողմից չկատարելու դեպքում վերջինս պարտավորվում է երեք ամիս շարունակ վճարել տուգանք գույքի՝ տվյալ պահին գործող շուկայական արժեքին մոտարկված կադաստրային արժեքի 0.1 %-ի չափով, իսկ 3-րդ ամսվա վերջի դրությամբ նախատեսված պարտավորություններից որևէ մեկը չկատարելու դեպքում պայմանագիրը ենթակա է լուծման։
Նախագծի հիմնավորման համաձայն՝ ՀՀ ՏԿԵՆ պետական գույքի կառավարության կոմիտեի (այսուհետ՝ Կոմիտե) և Ընկերության միջև 08.12.2006թ. կնքված պետական գույքի օտարման թիվ 356-Օ պայմանագրով (այսուհետ՝ Պայմանագիր) Ընկերությունը ստանձնել է պարտավորություն՝ ամբողջությամբ ավարտել շենքի շինարարական աշխատանքները մինչև 2021 թվականի դեկտեմբերի 31-ը, որի դրությամբ կատարված ներդրումների ընդհանուր ծավալը պետք է կազմի 6.0 մլրդ դրամ (ՀՀ կառավարության 03.12.2020թ. N 1972-Ա որոշման  3-րդ կետի հիման վրա կնքված համաձայնագրի արդյունքում):
Այս կապակցությամբ հայտնում ենք, որ հստակեցված չէ, թե մինչ այդ Պայմանագրով ինչ ժամկետներ և պարտավորություններ են եղել սահմանված, և/կամ ինչ իրավական ակտերի հիման վրա է կնքվել Պայմանագիրը: Բացի այդ, Որոշմամբ Ընկերությանը ներվել է Պայմանագրով ստանձնած ներդրումների չկատարման արդյունքում հաշվարկված 7,200.0 հազ. դրամ տույժերի գծով պարտավորությունները:
Համաձայն Նախագծին կից ներկայացված տեղեկատվության` ներդրումային պարտավորություններն ամբողջությամբ կատարվել են, սակայն ամբողջությամբ չեն ավարտվել շենքի շինարարական աշխատանքները և չեն ստեղծվել աշխատատեղերը։
Հաշվի առնելով վերոնշյալը` հայտնում ենք, որ Նախագծի վերաբերյալ հստակ դիրքորոշում կարող ենք տրամադրել Պայմանագրի և դրա կնքման համար հիմք հանդիսացող իրավական ակտերի ամբողջական տեղեկատվության ներկայացման դեպքում միայն:
Միաժամանակ առաջարկում ենք հստակեցնել նաև, թե 2021թ դեկտեմբերի 31-ից հետո ընկած ժամանակաշրջանում ստանձնած պարտավորությունների չկատարման հետ կապված Կոմիտեի կողմից ինչ միջոցներ են ձեռնարկվել, արդյոք սահմանված եղել են տույժեր, և եթե՝ այո, ապա դրանց վճարումն իրականացվել է, թե՝ ոչ։
Պետության առջև ստանձնած պարտավորությունների շարունակական չկատարումը կանխելու նպատակով առաջարկում ենք դիտարկել նաև՝ նշված հնարավոր տույժերի առաջացման պարագայում այլևս ներման մեխանիզմներ չկիրառելու նպատակահարմարությունը, ինչպես նաև Նախագծով սահմանել դրույթ, որ ստանձնած պարտավորություններից որևէ մեկի չկատարման հիմքով պայմանագրի լուծման դեպքում Ընկերության կողմից իրականացված ներդրումները ենթակա չեն վերադարձման։
	ՀՀ կառավարությանն առընթեր պետական գույքի կառավարման վարչության և «Երևանյան կրկես» ՍՊ ընկերության (այսուհետ՝ Ընկերություն) միջև 2006 թվականի փետրվարի 14-ին, իսկ նույն թվականի ապրիլի  20-ին նոտարական վավերացմամբ կնքված պետական գույքի օտարման թիվ 356-Օ պայմանագրի (այսուհետ՝ Պայմանագիր) համաձայն՝ Ընկերությունը ստանձնել է ամբողջությամբ ավարտել շենքի շինարարական աշխատանքները 2021 թվականի դեկտեմբերի 31-ին, որի դրությամբ կատարված ներդրումների ընդհանուր ծավալը պետք է կազմի 6.000.000.000 դրամ գումար։ Միաժամանակ շինարարական աշխատանքների ավարտից հետո մեկ տարվա ընթացքում (մինչև 2022 թվականի դեկտեմբերի 31-ը) կնքել աշխատանքային պայմանագրեր 30 աշխատակցի հետ՝ այն կնքելու պահին «Նվազագույն ամսական աշխատավարձի մասին» օրենքով սահմանված նվազագույն աշխատավարձի չափով։
Ներդրումային պարտավորություններն ըստ Ընկերության կողմից ներկայացված գնահատման հաշվետվությունների և այլ փաստաթղթերի՝ կատարվել են ամբողջությամբ, սակայն ամբողջությամբ չեն ավարտվել շենքի շինարարական աշխատանքները և չեն ստեղծվել աշխատատեղերը։ Աշխատատեղերի ստեղծման պարտավորությունը հնարավոր կլիներ իրականացնել, եթե ավարտված լիներ  շինարարական աշխատանքները։
Միաժամանակ բարձրացված այն հարցին թե ինչ իրավական ակտի հիմքով է կնքվել Պայմանագիրը, ապա հայտնում ենք, որ ՀՀ կառավարության որոշման հիմքով և բոլոր փոփոխությունները իրականացվել են ՀՀ կառավարության որոշման հիմքով։ Ինչ վերաբերում է Կոմիտեի կողմից հաշվարկված 7 200 000 ՀՀ դրամ տուգանքի գումարին, ապա ՀՀ կառավարության 03.12.2020 թվականի թիվ 1972-Ա որոշման հիմքով այն ներվել է։
Ինչ վերաբերվում է 2021 թվականի ավարտից հետո չկատարված պարտավորության համար հաշվարկված տուգանքի գումարին, ապա հայտնում ենք, որ ՀՀ կառավարության որոշմամբ և Պայմանագրով նախատեսված չի եղել դրույթ այն մասին, որ Ընկերության կողմից ամբողջությամբ շենքի շինարարական աշխատանքները չավարտելու դեպքում կհաշվարկվի տուգանք։
Պետական գույքի կառավարման կոմիտեն համակարծիք է ՀՀ ֆինանսների նախարարության դիրքորոշմանը, այլևս առաջացած տույժերը չներելու մասով, սակայն իրավական տեսանկյունից կարծում ենք, որ ՀՀ կառավարության լիազորությունը հետագայում որոշումներ կայացնելուց չի կարող սահմանափակվել։
22.12.2022 թվականին Կոմիտե է մուտքագրվել Ընկերության գրությունը, որով վերջինս խնդրել է պարտավորությունների կատարման ժամկետները երկարաձգել՝ կնքելով համաձայնագիր։
Ընկերությունը դիմել է Կոմիտե մինչ Պայմանագրով նախատեսված պարտավորության կատարման ժամկետի ավարտը։
ՀՀ քաղաքացիական օրենսգրքի 466-րդ հոդվածի 2-րդ մասի համաձայն. «Պայմանագիրը, կողմերից մեկի պահանջով, կարող է փոփոխվել կամ լուծվել դատարանի վճռով միայն մյուս կողմի թույլ տված` պայմանագրի էական խախտման կամ օրենքով կամ պայմանագրով նախատեսված այլ դեպքերում: Էական է ճանաչվում կողմերից մեկի թույլ տված պայմանագրի խախտումը, որը հանգեցնում է մյուս կողմի համար այնպիսի վնասի, որը զգալիորեն զրկում է վերջինիս այն բանից, ինչը նա իրավունք ուներ ակնկալել պայմանագիրը կնքելիս»։ Նշենք նաև, որ Պայմանագրով հստակ սահմանված է, որ Պայմանագիրը լուծվելու կամ բռնագանձում կիրառելու դեպքում վճարված և ներդրված գումարները հետ վերադարձման ենթակա չեն։

	Ի պատասխան Ձեր՝ 2023 թվականի մայիսի 4-ի թիվ ԳՍ//12877-2023 գրության՝ հայտնում ենք, որ ներկայացված «Հայաստանի Հանրապետության կառավարության 2020 թվականի դեկտեմբերի 3-ի թիվ 1972-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առարկություններ չունենք:
Միևնույն ժամանակ, ներկայացված Նախագծով նախատեսված կարգավորումներն առաջարկում ենք դիտարկել «Նորմատիվ իրավական ակտերի մասին» օրենքի 37-րդ հոդվածի 2-րդ մասում ամրագրված պահանջների համատեքստում, համաձայն որոնց՝ Ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած:
	
Չի ընդունվել,
Գնորդի կողմից ստանձնած պարտավորությունների զանգվածի մեջ ներառված է նաև շինարարական աշխատանքների ավարտից հետո կրկեսային գործունեությամբ զբաղվելը։ Ըստ Ընկերության կողմից ներկայացված գնահատման հաշվետվությունների և այլ փաստաթղթերի՝ ներդրումային պարտավորությունների չափով ստանձնած շինարարական աշխատանքները կատարվել են ամբողջությամբ, սակայն ավարտված չէ շենքի ամբողջական շինարարական աշխատանքները, որը պահանջում է հավելյալ ժամանակ։ Նշված աշխատանքների ավարտից հետո միայն հնարավոր կլինի ստեղծել աշխատատեղեր և զբաղվել կրկեսային գործունեությամբ։

	      4. «Երևանի կրկես» ՍՊԸ

	Կրկեսի շենքի ամրակցված սարքավորումների ու ընդհանրապես կրկեսական գործունեության առանձնահատկություններից ելնելով՝ շինարարության ու կահավորման աշխատանքների ավարտից հետո պարտադիր է իրականացվեն անվտանգային, տեխնիկական փորձաքննություն՝ համապատասխան որակավորում (լիցենզիա) ունեցող կազմակերպության կողմից։
Ցավոք նման մասնագիտացված  կազմակերպություն ՀՀ-ում գոյություն չունի և աշխատանքների կատարումը պատվիրվելու է արտասահմանյան ընկերության։ Առանց փորձաքննության դրական եզրակացության կրկեսի շենքի շահագործումը սկսելը առավել ևս կրկեսային գորունեություն իրականացնելը անթույլատրելի է և կարող է բերել աղետային հետևանքների․ Փորձագետների կողմից փորձաքննության իրականացման տևողությունը և հայտնաբերված խնդիրների (եթե այդպիսիք լինեն) վերացումը կարող է որոշակի ժամանակով հետաձգել բուն կրկեսային գործունեության սկսումը, ուստի ելնելով վերոգրյալից՝ խնդրում ենք ՀՀ կառավարության 03.12.2020թ. 1972- Ա որոշման մեջ փոփոխություններ և լրացում կատարելու մաասին որոշման նախագծի առաջին մասով նախատեսված փոփոխվող տեքստում 4-րդ կետը շարադրել հետևյալ բովանդակությամբ՝ «4) սույն կետի 2-րդ և 3-րդ ենթակետերով նախատեսված պարտավորություններից որևէ մեկն ընկերության կողմից չկատարելու դեպքում ընկերությունը պարտավորվում է յուրաքանչյուր 1 (մեկ) ամսվա համար, բայց ոչ ավելի քան 6 (վեց) ամիս շարունակ վճարել տուգանք պայմանագրի առարկա հանդիսացող գույքի տվյալ պահին գործող շուկայական արժեքին մոտարկված կադաստրային արժեքի 0.1 %-ի չափով, իսկ վեցերորդ ամսվա վերջի դրությամբ նախատեսված պարտավորություններից որևէ մեկը չկատարելու դեպքում պայմանագիրը ենթակա է լուծման»։
	Ընդունվե է 
Նախագծով սահմանված 3 ամիս լրացուցիչ տրամադրվող ժամկետը փոխարինվել է 6 ամսով։ 



